
Flugvallarvegur 17, flugstöðvarbygging og flugturn

Flugvallarvegur 13, véla og tækjageymsla og Brunavarnir á Héraði
Flugvallarvegur 11, flugskýli
Flugvallarvegur 1 - 9, lóðir fyrir flugtengda starfsemi
6a Gámur vegna háloftaveðurathugana - bráðabirgða stöðuleyfi
6b Gámur vegna háloftaveðurathugana
7 Sand og olíuskiljur, tákn breytt
8 Sandgeymsla
9a Byggingareitur fyrir eldsneytisgeymslur - tímabundið
9b Byggingareitur fyrir eldsneytisgeymslur
11a Núverandi staðsetning Egnos - tímabundið
11b Fyrirhuguð staðsetning Egnos, fellur úr gildi

Göngu- og hjólastígur

DEILISKIPULAG EGILSSTAÐAFLUGVALLAR

Almennir skilmálar: Gilda áfram með viðbótum sem gerð er sérstaklega grein fyrir.

Veitur og lagnir:
Veitulagnir verða með hefðbundnu fyrirkomulagi undir götum og gangstéttum. Kvaðir um stofnlagnir á lóðum koma fram á deiliskipulagsuppdrætti. Fráveitukerfi fyrir skólp er tengt
hreinsistöð í fráveitukerfi sveitarfélags sem uppfyllir reglugerð 798 frá 1999 um fráveitur og skólp. Yfirborðsvatni af flughlöðum og núverandi bílastæðum er hleypt út í Lagarfljót
eftir viðurkennda hreinsun í olíuskilju. Stofn hitaveitu liggur í öryggissvæði flugvallarins rétt vestan þjónustusvæðis við suðurenda.
Menningarminjar.
Ekki er vitað um fornminjar eða menningarverðmælti á svæðinu. „Ef fornminjar sem áður voru ókunnar finnast við framkvæmd verks skal sá sem fyrir því stendur stöðva
framkvæmd án tafar. Skal Minjastofnun Íslands láta framkvæma vettvangskönnun umsvifalaust svo skera megi úr um eðli og umfang fundarins. Stofnuninni er skylt að ákveða
svo fljótt sem auðið er hvort verkið megi fram halda og með hvaða skilmálum. Óheimilt er að halda framkvæmdum áfram nema með skriflegu leyfi Minjastofnunar
Íslands“ s.b. 2. mgr. 24. gr laga um menningarminjar nr. 80/2012.
Gatnakerfið:
Skipulagssvæðið tengist Þjóðvegi 1 um veg 941. Göngu- og hjólastígur frá flugvallarsvæðinu liggur um skipulagssvæðið og tengist stíg meðfram Austurlandsvegi yfir
Egilsstaðanes.
Notkun húsa og lóða og byggingarmagn: fyrir breytingar
Svæðið er ætlað fyrir verslun og þrifalega þjónustustarfsemi. Innan flugvallargirðingar rísi eingöngu flugskýli og byggingar fyrir flugtengda starfsemi. Byggingarreitir eru afmarkaðir
og nýtingarhlutfall skal vera 0,15 - 0,30. Á lóðum utan flugvallargirðingar skal koma fyrir að lágmarki 1 bílastæði fyrir hverja 35 m² byggingar á þeim svæðum sem afmarkaðir eru á
uppdrætti.
Notkun húsa og lóða og byggingarmagn: eftir breytingar
Deiliskipulagssvæðið í suðurenda, utan girðingar, er ætlað fyrir verslun, þrifalega þjónustustarfsemi og flugtengda starfsemi. Innan flugvallargirðingar rísi eingöngu flugskýli og
byggingar fyrir flugtengda starfssemi. Byggingarreitir eru afmarkaðir og nýtingarhlutfall skal vera 0,15 - 0,30 nema annað sé tekið fram (sjá helstu breytingar). Nýtingarhlutfall
Flugvallarvegar 1 - 9 er 0,5 og á Flugvallarvegi 19 að hámarki 0,45. Á lóðum í suðurenda skipulagsins (þjónustusvæði) utan flugvallargirðingar skal koma fyrir 1 bílastæði fyrir
hverja 35 m² byggingar. Almennt er að öðru leyti gert ráð fyrir 1 bílastæði fyrir hverja 150m² vegna bygginga nema við flugstöð er gert ráð fyrir 1 bílastæði á hverja 50m².Endanleg
stærð og hnitsetning lóða verður sýnd á meðfylgjandi lóðablöðum.
Húsagerð, innan marka flugvallarlands
Vegna nálægðar við flugvöll markast mesta leyfilega hæð húsa af fleti sem hallar upp 1:7 frá mörkum öryggissvæðis frá hæð 23,3 m.y.s. Hámarkshæð húsa samkvæmt því er
afmörkuð á deiliskipulagsuppdrætti. Áhersla er lögð á að hús séu faglega gerð og með fallegan og snyrtilegan frágang utanhúss.
Húsagerð á þjónustusvæði í suðurenda skipulagsins, utan marka flugvallarlands
Hús skulu vera ein til tvær hæðir. Vegna nálægðar við flugvöll markast mesta leyfilega hæð húsa af fleti sem hallar upp 1:7 frá mörkum öryggissvæðis frá hæð 23,3 m.y.s.
Hámarkshæð húsa samkvæmt því er afmörkuð á deiliskipulagsuppdrætti og hvergi skal hæð húsa vera meiri en 8,0 m mælt frá neðsta gólfi eða >23,3. Áhersla er lögð á fallegan
og snyrtilegan frágang utanhúss.
Girðing
Aðskilja skal starfsemi flugvallar- og land megin, er það gert með girðingu eða byggingum. Staðsetning girðingar á deiliskipulagi skal vera leiðbeinandi. Ekki má staðsetja girðingu
út fyrir mörk flugvallarlands. Hæð og gerð girðinga skal vera í samræmi við kröfur sem Samgöngustofa gerir. Girðing skal vera áföst byggingum þar sem svo háttar til þannig að
um fulla lokun sé að ræða.
Frágangur gatna og lóða
Götur eru malbikaðar með gangstéttum og steyptum kantsteinum 0,5 m frá lóðarmörkum. Götulýsing er með venjubundnum hætti. Frágangur lóða skal vera vandaður, bílastæði
malbikuð eða steypt en öðrum hluta lóða og opnum svæðum skal lokað með grasi eða gróðri. Allur gróður skal vera lágvaxin og plöntun hávaxinna trjáa er ekki leyfð. Skiltum skal
koma vel fyrir á lóð eða á húsum og sýna þau á aðaluppdráttum.

GREINARGERÐ
Í gildi er deiliskipulag fyrir Egilsstaðaflugvöll, samþykkt í bæjarstjórn Fljótsdalshéraðs þann 21. nóvember 2012. Tillaga
þessi er breyting á því skipulagi. Tekur skipulagstillagan til sama svæðis og gildandi skipulags auk óskipulagðs svæðis
austan flugvallarsvæðis.
Deiliskipulagstillagan er byggð á samþykktu Aðalskipulagi Fljótsdalshéraðs 2008 - 2028 með síðari breytingum m.a.
breytingu samþykktri af Skipulagsstofnun 06.04.2017.
Gerðar verða strangar kröfur um útlit, frágang og umgengni á svæðinu.(sbr. gr. 4.3. í skipulagsreglugerð nr. 90/2013).
Ekki verður hindruð gangandi umferð meðfram Eyvindará. Verður það sérstaklega haft í huga við uppsetningu girðinga.

Helstu breytingar á deiliskipulagi:
· Fullnægja reglugerð og kröfum um stjórnsýslumeðferð er varða flugvelli samkvæmt reglugerð Evrópuþingsins og

ráðsins (EB) nr. 216/2008.
· Deiliskipulagssvæðið stækkað til að gera ráð fyrir framtíðaruppbyggingu flugvallar sbr. greinagerð með

aðalskipulagi.
· Stækkun flughlaðs og bætt við akstursbraut (taxibraut) fyrir flugvélar.
· Byggingareitur (10) stækkaður í 57.000 m² og færður til fyrir framtíðaruppbyggingu og verður að lóð nr. 19 við

Flugvallarveg. Hámarks nýtingahlutfall er 0,45.
· Gert ráð fyrir framtíðarstaðsetningu nýrra bílastæða. Heildarflatamál bílastæðareits er 13.300 m² sem fullnægir

þörfum ef byggingarreitur Flugvallarvegar 19 verður fullnýttur. Almennt er gert ráð fyrir 1 bílastæði á hverja 150 m²
vegna bygginga nema við flugstöð er gert ráð fyrir 1 bílastæði á hverja 50 m². Heildarfjöldi bílastæða er að hámarki
380 bílastæði.

· Afmarkaðar eru 6 nýjar lóðir, 3 lóðir stækkaðar og lóðum gefin götuheiti í stað númera á byggingareiti;
- Gerð er lóð utan um Flugstöðvarbyggingu Flugvallarvegur 17.
- Gerðar eru 5 nýjar lóðir fyrir flugtengda starfsemi Flugvallarvegur 1 - 9.
- Lóð Flugvallarvegur 15 (áður hús 2). Lóð stækkuð.
- Lóð Flugvallarvegur 13 (áður hús 4). Lóð stækkuð.
- Lóð Flugvallarvegur 11 (áður hús 5). Lóð stækkuð.

· Leyfilegt hámarks nýtingarhlutfall er 0,50.
· Framtíðar aðkoma flugvallar færist.
· Að öðru leiti gilda eldri skilmálar.

